
Fragmaints da Sappho.

(Intuorn 600 a. Cr.)

Da Sardes davent

pens’ Arignota sovent a tai.

Sco’'na deessa ell’at ha adura

cur cha vivaivan insembel:

tas chanzuns eiran il dalet da seis cour,

Hoz ella splendur’ouravant a las duonnas
da Lydia: sco cur davo cha’l sulai
ais adiou, la gliina

splendur’ouravant a las stailas: biittand
seis argient i’l svapur insala dal mar
e las fluors da la prada.

Un cler rusché ais croda, avert
stan ils chalschs da las rosas. L’erb’ais in flur,
i fluresch’il trafogl, da meil odurand.

Sainza pos ella va vi e nan, il cour
inquiet da regordanza, d’increschentiina
chalcha vers la charezza dad Athis.

Gnit nan pro mai, ella clama dadot vers nus —
ma nus nu pudain udir seis clam . . .

La not, chi oda tuot cun bleras uraglias,

la not tascha suraint il mar.

* *
*

Fa bun viadi, e pensa minchatant a mai . ..
Tii sast bain, co cha nus at chiiraivan,

Perd sch’invlida cha tii vessast:
at vogl eu trar ad imaint,
quant be cha que eira, cur nus vivaivan insembel.

* *
*

La gliina es ida gio
e las Plejadas. Id es fingia

mezzanot. Las uras svolan.
Ma eu sun qua amo saimper suletta.

